
 

 

 
ᐱᔾᔪᑎᐊ  

ᒪᓕᒐᖅᑎᒍᑦ ᓇᖕᒥᓂᕆᔭᐅᔪᒥᑦ ᐊᖅᓵᖅᓯᓂᕐᒧᑦ ᐱᖁᔭᖅ  

 

ᐃᓅᖃᑎᒌᓄᑦ ᐊᖅᓵᖅᓯᓂᕐᒧᑦ ᐱᖁᔭᒃᓴᖅ  

 

ᒫᔾᔨ 14, 2017−ᒥᑦ ᒪᓕᒐᖅᑎᒍᑦ ᓇᖕᒥᓂᕆᔭᐅᔪᒥᑦ ᐊᖅᓵᖅᓯᓂᕐᒧᑦ ᐱᖁᔭᖓᑦ ᐊᖏᖅᑕᐅᓚᐅᖅᓯᒪᕗᖅ. 

ᐱᖁᔭᐅᑉ ᐱᔾᔪᑎᖓᑦ ᑮᓇᐅᔭᒃᓴᕈᑕᐅᖃᑦᑕᖅᑐᓂᑦ ᒪᓕᒐᕐᒥᑦ ᓱᕋᐃᔪᖃᖅᑎᓪᓗᒍ ᐊᒃᑑᑎᓯᐅᓂᑦ 

ᖃᓄᐃᔾᔪᑎᐅᖃᑦᑕᖅᑐᓂᑦ ᐊᑦᑕᕐᓇᖅᑐᓂᒡᓗ ᓄᓇᑦᑎᓐᓂᑦ ᑮᓇᐅᔭᓕᐅᕈᑕᐅᖃᑦᑕᖅᑐᓄᑦ 

ᐊᑐᓂᕐᓗᒍᑕᐅᖃᑦᑕᖅᑐᓂᑦ, ᓲᕐᓗ ᐃᒥᐊᓗᖕᒥᑦ ᐊᒻᒪ ᐊᖓᔮᕐᓇᖅᑐᓂᑦ ᓂᕕᐊᒃᓴᖃᖃᑦᑕᖅᑐᓂᑦ. ᐱᖁᔭᒃᓴᖅ 

ᒪᓕᕐᐳᖅ ᐃᓅᖃᑎᒌᓄᑦ ᐊᖅᓵᖅᓯᔾᔪᑎᓂᑦ ᐋᖅᑭᒋᐊᖅᑕᐅᓯᒪᔪᖅ ᐅᓄᖅᑐᓂᑦ ᒪᓕᒐᕐᓂ ᐊᕕᒃᑐᖅᓯᒪᔪᓂᑦ 

ᑭᓯᐊᓂ ᐅᓄᖅᑐᑦ ᐃᓱᒪᒋᔭᖏᑦ ᐊᓯᔾᔨᐅᙱᔾᔪᑎᒋᕚ ᓄᓇᕗᒻᒥᑦ.  

 

ᑖᓐᓇ ᓄᑖᖅ ᐱᖁᔭᒃᓴᖅ ᓄᓇᕗᑦ ᒐᕙᒪᖓᓂ ᐃᖅᑲᖅᑐᐃᕕᑎᒍᑦ ᐊᖅᓵᖅᓯᔾᔪᑕᐅᔪᓐᓇᖅᑐᑦ 

ᓇᖕᒥᓂᕆᔭᐅᔪᒥᑦ. ᓇᓗᓇᐃᖅᑕᐅᓯᒪᔾᔪᑎᓪᓗᓂ ᒪᓕᒐᖅᑎᒍᑦ ᓱᕋᐃᔪᒥᑦ ᐊᑐᖅᑕᐅᔪᒥᒡᓘᓐᓃᑦ. 

“ᐃᖅᑲᖅᑐᐃᕕᒃᑯᑦ ᐱᓕᕆᐊᖑᔪᒥᑦ” ᒪᓕᒐᖅᑎᒍᑦ ᓱᕋᐃᔪᖃᖅᑎᓪᓗᒍ ᓇᖕᒥᓂᕆᔭᐅᔪᒥᑦ ᐊᑐᖅᑎᓪᓗᒍ 

(ᐊᑐᖅᑕᐅᓕᕈᓐᓇᖅᑐᒥᒡᓘᓐᓃᑦ) ᒪᓕᒐᕐᒥᑦ ᓱᕋᐃᔪᒪᔪᖃᖅᑎᓪᓗᒍ. ᓲᕐᓗ ᓄᓇᒃᑯᕈᑎ ᐃᒥᐊᓗᖕᒥᑦ 

ᓂᕕᐊᒃᓴᕆᔭᐅᔪᓐᓂᖅᐸᖅ ᒪᓕᒐᖅᑎᒍᑦ ᓱᕋᐃᓗᓂ.  

 

ᐱᖁᔭᒃᓴᖅ ᐊᑐᖏᖅᑐᖅ ᓱᓕ. ᐊᑐᓕᕋᔭᖅᑐᖅ ᒪᕐᕈᖕᓂᑦ ᐊᑐᕆᐊᖃᖅᑐᓂ ᐱᒋᐊᕐᓗᑎᑦ ᐊᐅᓚᑦᑎᔨᑦ 

ᒪᓕᒐᖏᑦ ᒪᓕᒋᐊᖃᖅᑐᓂ ᐱᔪᓐᓇᕐᓕᖕᓄᑦ. ᑖᓐᓇ ᐃᓕᓴᕆᔭᐅᓕᕈᓐᓇᕐᒪᑦ ᓄᑖᖅ ᐊᖅᓵᖅᓯᕐᓂᒧᑦ 

ᑎᑎᕋᕐᕕᐊᓂ ᒪᓕᒐᓕᕆᔨᒃᑯᓐᓄᑦ ᐊᒻᒪ ᐃᖅᑲᓇᐃᔭᖅᑎᑖᕐᓗᑎᑦ ᑐᑭᒧᐊᒃᑎᑦᑎᔨᒥᑦ. ᑎᑎᕋᕐᕕᖓ 

ᐃᖅᑲᓇᐃᔭᖅᑎᖃᕋᔭᖅᑐᖅ ᑐᑭᒧᐊᒃᑎᑦᑎᔨᒥᑦ ᐊᒻᒪ ᐊᐅᓚᑦᑎᔨᐅᑐᐃᓇᕆᐊᖃᖅᑐᓂ.   

 

ᓇᓗᓇᐃᖅᑕᐅᔾᔪᑎᑦ  

 

ᐊᖅᓵᖅᓯᓂᕐᒧᑦ ᑎᑎᕋᕐᕕᐊ ᐱᓕᕆᐊᖃᑐᐃᓐᓇᕆᐊᓖᑦ ᐃᑲᔪᕐᓂᖅᓴᒨᕈᑎᑦ ᒪᓕᒐᕐᒥᑦ ᒪᓕᒋᐊᓕᖕᓂᑦ 

ᑭᒡᒐᖅᑐᐃᔪᓂᑦ, ᓲᕐᓗ ᐸᓖᓯᒃᑯᑦ, ᐊᓯᖏᓪᓗ ᒐᕙᒪᒃᑯᓐᓄᑦ ᑭᒡᒐᖅᑐᐃᔨᑦ ᐅᕝᕙᓘᓐᓃᑦ ᑭᒃᑯᑐᐃᓐᓇᕐᓄᑦ. 

ᑐᑭᒧᐊᒃᑎᑦᑎᔨᖓ ᖃᐅᔨᓴᕋᔭᖅᑐᖅ ᑐᓴᒐᒃᓴᓂᑦ ᓂᕈᐊᕈᑎᑦᑎᐊᕙᐅᒐᔭᖅᑐᓂᑦ ᐃᓄᖕᓂᑦ ᐊᖅᓵᖅᓯᓂᕐᒥᑦ. 

ᐱᔾᔪᑎᒐᓚᖕᓂᑦ ᐃᓱᒪᒃᓴᖅᓯᐅᕋᔭᖅᑐᖅ ᑐᑭᒧᐊᒃᑎᑦᑎᔨ ᓂᕈᐊᒐᒃᓴᐅᒐᔭᖅᑐᓂᑦ ᐱᖃᑕᐅᓗᓂ 

ᖃᓄᐃᓚᐅᕐᓂᖓ ᒪᓕᒐᕐᒥᑦ ᓱᕋᐃᔪᓂᑦ. ᓇᖕᒥᓂᕆᔭᐅᔪᒥᑦ ᐊᐱᖅᑯᑎᒋᔭᐅᔪᒥᑦ ᖃᓄᐃᑦᑑᖕᒪᖓᑦ 

ᐃᓱᒪᒋᔭᖏᑎᓪᓗᒍᓗ ᐃᓄᐃᑦ ᐱᖅᑯᓯᖓᓂ ᐊᒻᒪ ᐃᓄᐃᑦ ᐅᒃᐱᕆᔭᖏᓐᓂᑦ.  

ᑐᒃᓯᕋᐅᑎᒥᑦ ᐱᒋᐊᓚᐅᖏᓐᓂᕐᒥᓂᑦ, ᑐᑭᒧᒃᑎᑦᑎᔨ ᑐᓴᖅᑎᑦᑎᒐᔭᖅᑐᖅ ᐃᖅᑲᖅᑐᐃᑎᑦᑎᔪᓄᑦ ᐃᓅᖃᑎᒌᑦ 

ᐃᖅᑲᖅᑐᐃᔪᑕᐅᔾᔪᑎᒋᔭᖓᑦ ᐸᒡᕖᓴᕋᔭᖏᒻᒪᖔᑦ ᐊᑐᓂᕐᓗᒃᑕᐅᓗᓂᓘᓐᓃᑦ ᐱᕋᔭᒍᑕᐅᖏᓐᓇᕐᓗᓂ.   

 

ᑐᑭᒧᐊᒃᑎᑦᑎᔨ ᓈᒻᒪᒋᒃᐸᐅᒃ ᐃᖅᑲᖅᑐᖅᑕᐅᒌᓄᐊᕆᐊᖃᕈᓂ ᐊᖅᓵᖅᑕᐅᔪᖃᕐᓗᒍ, ᑐᒃᓯᕋᖅᑐᖃᕈᓐᓇᖅᑐᖅ 

ᓄᓇᕗᒻᒥᑦ ᐃᖅᑲᖅᑐᐃᕕᐊᓂ. ᑐᒃᓯᕋᖅᑕᐅᒧᖅ ᓇᓗᓇᐃᖅᓯᒪᑦᑎᐊᕆᐊᓕᒃ ᓇᖕᒥᓂᕆᔭᐅᔪᖅ 

ᐃᖅᑲᖅᑐᐃᔾᔪᑕᐅᔪᖅ. ᑐᒃᓯᕋᖅᑕᖅ ᐱᔨᑦᑎᐅᑕᐅᓗᓂ ᖃᐅᔨᒪᔭᐅᑐᐃᓐᓇᕐᒥᑦ ᑲᙱᒋᔭᐅᔪᒥᒡᓘᓐᓃᑦ 

ᓇᖕᒥᓂᖃᖅᑎᐅᑉ ᓇᖕᒥᓂᖓᓂ. ᓇᖕᒥᓂᑐᐃᓐᓇᖅ ᓇᖕᒥᓂᖃᖅᑎᐅᑉ ᐊᑭᑦᑐᕋᐅᑎᒋᔪᓐᓇᖅᑕᖓ 

ᑐᒃᓯᕋᕐᓗᓂᐅᒃ ᓴᐳᑎᓇᓱᐊᕐᓗᓂᐅᒃ.  

 

ᐃᖅᑲᖅᑐᐃᔾᔪᑕᐅᔪᑦ  

 

ᐃᖅᑲᖅᑐᐃᔪᖃᓕᓵᖅᑎᓪᓗᒍ, ᐃᖅᑲᖅᑐᐃᕕᒃ ᐊᑐᕆᐊᖃᖅᑎᑦᑎᑐᐃᓐᓇᕆᐊᓕᑦ ᐊᑐᖅᑕᐅᓂᖓ 

ᖃᓄᐃᑦᑑᖕᒪᖔᑦ ᐊᒻᒪ ᐃᓂᒋᔭᖓᓂ ᓇᖕᒥᓂᕆᔭᐅᔪᖅ ᐊᑭᓪᓗᐊᕆᔪᓐᓇᖅᑕᒥᓂᑦ ᒪᓕᒡᓗᒍ ᑭᖑᓕᕐᒥᑦ 

ᓈᓚᖕᓂᖃᓛᖅᑎᓪᓗᒋᑦ. ᑖᓐᓇ ᑲᒪᒋᔭᐅᔾᔪᑎᖃᓚᐅᑲᒍᓐᓇᖅᑐᖅ ᐃᖅᑲᖅᑐᐃᔨᑎᒍᑦ 

ᐃᖅᑲᖅᑐᐃᔨᕋᓛᒥᒡᓘᓐᓃᑦ.  

 

ᑐᑭᒧᐊᒃᑎᑦᑎᔨᐅᑉ ᓇᓗᓇᐃᖅᑕᖓᓂ ᐃᖅᑲᖅᑐᐃᔨ ᓈᓚᒃᑲᔭᖅᑐᖅ ᓇᖕᒥᓂᖃᖅᑎᑕᐅᓐᓇᕐᒥᓗ ᐊᒻᒪ 

ᐃᓱᒃᓴᖅᓯᐅᕐᓗᓂ ᓇᖕᒥᓂᕆᔭᐅᔪᖅ ᐃᖅᑲᖅᑐᐃᔾᔪᑎᐅᒐᔭᕐᒪᖔᑦ ᐅᕝᕙᓘᓐᓃᑦ ᐱᖁᑎᐅᔪᖅ ᒪᓕᒐᕐᒥᑦ 

ᓱᕋᐃᔪᒥᑦ ᐊᒻᒪ ᐊᖅᓵᖅᑕᐅᔪᖅ ᐃᖅᑲᖅᑐᐃᔾᔪᑕᐅᒋᐊᖃᕐᒪᖔᑦ. ᐃᖅᑲᖅᑐᐃᔨ ᐃᓱᒪᒃᐸᑦ ᑐᑭᒧᐊᒃᑎᑦᑎᔨᐅᑉ 

ᐃᓱᒪᒋᔭᖓᓂ, ᓇᖕᒥᓂᕆᔭᐅᔪᖅ ᓄᓇᕗᑦ ᒐᕙᒪᖓᓂ ᐊᖅᓵᖅᑕᐅᒐᔭᖅᑐᖅ. ᐋᒃᑲᐅᒍᓂ, ᓇᖕᒥᓂᕆᔭᐅᔪᖅ 

ᐅᑎᖅᑎᑕᐅᒐᔭᖅᑐᖅ ᓇᖕᒥᓂᖃᖅᑎᓪᓚᕆᒧᑦ.  

 

ᓇᖕᒥᓂᕆᔭᐅᔪᖅ ᐊᖅᓵᖅᑕᐅᑎᓪᓗᒍ ᐊᒻᒪ ᐊᑐᖅᑕᐅᑎᓪᓗᒍ ᑮᓇᐅᔭᑦ  

 

ᑮᓇᐅᔭᐅᓐᓂᕈᓂ ᓇᖕᒥᓂᕆᔭᐅᔪᖅ ᐊᖅᓵᖅᑕᐅᔪᖅ, ᑮᓇᐅᔭᒃᑯᕕᖕᒧᐊᖅᑕᐅᒐᔭᖅᑐᖅ ᐊᖅᓵᖅᓯᓂᕐᒧᑦ 

ᑮᓇᐅᔭᒃᕕᐊᓂ. ᐊᓯᖏᑦ ᐱᖁᑎᓕᒫᑦ ᐊᖅᓵᖅᑕᐅᔪᑦ, ᑐᑭᒧᐊᒃᑎᑦᑎᔨᖓ ᓂᐅᕈᑎᒋᔪᓐᓇᖅᑕᖓᑦ ᐊᒻᒪ 

ᑮᓇᐅᔭᒃᑯᕕᖕᒨᕐᓗᓂᐅᒃ ᐊᖅᓵᖅᑕᐅᔪᑦ ᑮᓇᐅᔭᒃᑯᕕᐊᓄᑦ. ᐃᖅᑲᖅᑐᖅᑕᐅᔪᖃᖅᑎᓪᓗᒍ ᑐᑭᒧᒃᑎᑦᑎᔨ 

ᐊᕕᒃᑐᖅᓯᑐᐃᓐᓇᕆᐊᓕᒃ ᓇᖕᒥᓂᕆᔭᐅᔪᒥᑦ ᓂᐅᕈᑎᒋᓗᓂᐅᒡᓗ, ᑐᓂᕈᑎᒋᓗᓂᐅᒃ ᐱᖁᑎ ᐊᖅᓵᖅᑕᐅᔪᖅ 

ᐅᕝᕙᓘᓐᓃᑦ ᐃᓛᓂᒃᑯᑦ, ᑐᑭᒧᐊᒃᑎᑦᑎᔨ ᓇᖕᒥᓂᕆᔭᐅᔪᖅ ᓱᕋᑦᑎᑐᐃᓐᓇᕆᐊᖃᖅᑕᖓᑦ ᓇᖕᒥᓂᕆᔭᐅᔪᖅ 

ᑭᒃᑯᑐᐃᓐᓇᑦ ᐱᓪᓗᒋᑦ. ᓲᕐᓗ, ᓄᓇᓕᖕᓂᑦ ᐊᑲᐅᖏᓕᐅᑎᓕᕋᔭᕈᓂ ᓂᐅᕕᐊᒃᓴᐅᒃᐸᑦ ᐅᕝᕙᓘᓐᓃᑦ 

ᑐᓂᕈᑎᒋᒍᓂᐅᒃ.  

 

ᐱᖁᔭᖅ ᐊᖅᓵᖅᓯᔪᓐᓇᐳᖅ ᑮᓇᐅᔭᕐᓂᑦ ᐊᑐᖅᑕᐅᓗᑎᑦ: ᐊᑭᓕᖅᑕᐅᓗᑎᑦ ᐊᖅᓵᖅᓯᕐᓂᒧᑦ ᑎᑎᕋᕐᕕᐊᓂ 

ᐃᖅᑲᖅᑐᖅᑕᐅᖃᑎᒌᖃᑦᑕᖅᑐᓄᑦ; ᐱᕋᔭᒃᑕᐅᔪᓄᑦ ᐊᑭᓕᖅᑕᐅᓗᑎᑦ ᒪᓕᒐᖅᑎᒍᑦ ᓱᕋᐃᔪᖃᖅᑎᓪᓗᒍ; 

ᐱᕋᔭᒃᑕᐅᔪᕕᓂᕐᒧᑦ ᐃᑲᔪᖅᑕᐅᔪᓐᓇᖁᓗᒋᑦ ᑕᐃᑰᓇ ᐱᕋᔭᒃᑕᐅᕙᒃᑐᓄᑦ ᐃᑲᔫᓯᐊᓂᑦ; ᐃᑲᔪᖅᑕᐅᓗᑎᒡᓗ 

ᓄᓇᓕᖕᓂᑦ ᖃᓄᐃᖏᑦᑎᐊᕐᓂᕐᒧᑦ ᐱᓕᕆᐊᖑᖃᑦᑕᖅᑐᓂᑦ.  

ᐸᓯᔭᒃᓴᐅᖏᑦᑐᑦ ᐱᖓᔪᙵᓂᑦ ᑭᒡᒐᖅᑐᐃᔪᑦ  

 

ᑐᑭᒧᐊᒃᑎᑦᑎᔨ ᐱᒋᐊᖅᑎᑦᑎᒍᓂ ᐊᖅᓵᖅᓯᕐᓂᒨᒍᑎᒥᑦ, ᐃᖅᑲᖅᑐᐃᔨ ᐊᑐᕆᐊᖃᖅᑎᑦᑎᔭᕆᐊᓕᒃ 

ᓴᐳᒻᒥᔭᐅᓗᓂ ᓇᖕᒥᓂᕆᔭᐅᔪᖅ ᐱᔪᒪᔪᓄᑦ ᐃᓄᖕᓂᑦ ᒪᓕᒐᕐᒥᑦ ᓱᕋᐃᓐᓂᖏᑦᑐᓂᑦ ᐊᒻᒪ 

ᑭᓱᑖᕈᑎᒋᖏᑕᕕᐊᓂ. ᐅᓄᖅᑐᓂᑦ ᓇᖕᒥᓂᖃᖅᑎᑕᖃᑦᑎᓪᓗᒍ, ᐃᖅᑲᖅᑐᐃᕕᒃ ᓴᐳᒻᒥᔭᕆᐊᓕᒃ 

ᐸᓯᔭᒃᓴᐅᖏᑦᑐᓂᑦ ᓇᖕᒥᓂᖃᕈᒪᔪᓂᑦ ᓇᖕᒥᓂᕆᔭᐅᔪᖅ ᐃᖅᑲᖅᑐᐃᔾᔪᑕᐅᒍᓂ ᒪᓕᒐᖅᑎᒍᑦ 

ᓱᕋᐃᔪᖃᖅᑎᓪᓗᒍ. ᑕᒻᒪᓐᓇᑐᐊᖅ ᐃᖅᑲᖅᑐᐃᔾᔪᑎᒋᔭᐅᔪᖃᖅᑎᓪᓗᒍ ᐃᓚᖓ ᓇᖕᒥᓂᕆᔭᐅᔪᖅ 

ᐅᕝᕙᓘᓐᓃᑦ ᐊᑐᖅᑕᐅᔪᖅ ᒪᓕᒐᖅᑎᒍᑦ ᓱᕋᐃᔪᖃᖅᑎᓪᓗᒍ ᐊᖅᓵᖅᑕᐅᔪᓐᓇᖅᑐᖅ.  

 

ᑭᓯᐊᓂᑦᑕᐅᖅ, ᐊᑐᖅᑕᐅᔪᑦ ᐱᓪᓗᒋᑦ ᒪᓕᒐᖅᑎᒍᑦ ᓱᕋᐃᔾᔪᑕᐅᔪᖅ, ᐃᓄᖏᑦ ᖃᐅᔨᒪᓐᓂᕈᑎᑦ ᓇᖕᒥᓂᖓ 

ᐱᓯᔭᒃᓴᐅᔾᔪᑎᐅᔪᖅ ᐱᕋᔭᒃᑐᒥᑦ ᐱᓕᕆᐊᖃᕋᓱᖕᓂᖏᒃᑯᑎᒡᓗ ᓄᖃᖓᑎᑕᐅᓐᓇᓱᖕᓂᖏᓪᓗᓂ, ᐃᖅᑲᖅᑐᐃᔨ 

ᐊᖏᖏᑐᐃᓐᓇᕆᐊᓕᒃ ᓴᐳᒻᒥᔾᔪᑎᑖᕈᑎᑕᐅᖏᓪᓗᓂ.  


